
GOUVÈNÈ CUOMO ANONSE YO FINI RANPLASE PON 14.2 MILYON DOLA NAN 

TONAWANDA YO 
 

Yo te Ranplase Kat Pon Prensipal yo pou Ranfòse Enfrastrikti Esansyèl yo 
 

Sa Pral Konplemante Envestisman Rekò 21.1 Milya Dola Eta fè nan Wout ak Pon yo 
 

Entèripsyon Minim pou Otomobilis yo annakò ak Inisyativ Drivers First Gouvènè a 

 
Jodi a, Gouvènè Andrew M. Cuomo te anonse yo fini pwojè 14.2 milyon dola pou 
ranplase pon nan Konte Erie yo. Pwojè a te ranplase kat pon sou otowout ant eta 290 la 
ki pase sou Delaware Avenue (Wout Nasyonal 384) ak Military Road (Wout Nasyonal 
265) nan vilaj Tonawanda epi sa konplemante dirèktman envestisman rekò 21.1 milya 
dola eta fè nan wout ak pon yo, espesyalman sou zòn Nò New York la yo. Pon yo pral 
kòmanse fonksyone apati demen maten.  
 
Gouvènè Cuomo te di: “Rezistans ak sekirite pon ak otowout nou yo esansyèl pou 
sipòte kwasans ekonomik, epi pwojè sa yo pral ede nou kontinye redemaraj zòn Lwès 
New York la yo. Pwojè sa yo se yon pa anplis anvè yon New York ki pi solid ak pi 
pwospè pou tout moun.” 
 
Pwojè a gen ladan l ranplasman kat pon; de estrikti ki nan Eastbound (vè lès) ak de 
estrikti Westbound (vè lwès) na chak direksyon ki fè otowout 290 la pase sou Delaware 
Avenue ak Military Road. Travay la gen ladan tou rekonstriksyon yon pòsyon nan 
otowout 290 la ant CSX Railroad ak Military Road. 
 
Delege Depatman Transpòtasyon Eta New York la, Matthew J. Driscoll te di: 
“Angajman Gouvènè a te pran pou l kontinye amelyore wout ak pon nou yo pral gen yon 
efè dirab pandan anpil deseni k ap vini yo. Kat pon sou Otowout 290 la yo pral amelyore 
sekirite ak mobilite sou koulwa ki enpòtan pou ekonomi ak vwayaj sa a.” 
Ranplasman pon Eastbound sou Delaware Avenue ak Military Road la yo te fini an otòn 
2015 pandan premye faz konstriksyon pwojè a. Yo te mete an plas restriksyon pou 
itilizasyon liy trafik sou Otowout 290 la yo depi avril 2016 pou dezyèm faz pwojè a ki 
gen ladan l ranplasman pon Westbound lan yo. 
 
Egzekitif Konte Erie a, Mark C. Poloncarz te di: “Ranplasman kat pon sou Otowout 
290 la yo pral pèmèt sikilasyon pase sou Delaware Avenue ak Military Road, epi 
rekonstriksyon pòsyon I-290 ki nan Tonawanda fè pati angajman majè eta pran pou l 



amelyore enfrastrikti rejyon nou an yo. Mwen vle remèsye Gouvènè Cuomo pou 
angajman l pran pou amelyore ak ranfòse sekirite otowout yo pou otomobilis yo epi sa 
ap ede asiste nan kwasans ekonomik alavni isit la menm nan Konte Erie.” 
 
Yo te fini pwojè a annakò ak egzijans Inisyativ Drivers First Gouvènè Cuomo a yo, ki 
priyorize konfò otomobilis yo epi asire chofè yo gen mwens entèripsyon posib pandan 
pwojè k ap fèt sou otowout ak pon toupatou atravè eta yo. 

